
29 जुलाई, 2015/7 श्रावण, 1937 (शक)
को दिया जाने वाला उत्तर
सस्‍ते होटलों में कमरों की कमी                
1096.  श्री राम कुमार कश्‍यप: 

क्‍या पर्यटन मंत्री यह बताने की कृपा करेंगे कि: 
(क) 
क्‍या दुनियाभर के पर्यटकों को आकर्षित करने के लिए अच्‍छा भोजन, सम्‍पन्‍न संस्‍कृति, सुंदर ऐतिहासिक स्‍मारकों, आध्‍यात्‍मिकता और विविधता होने के बावजूद भारत, थाईलैंड, मलेशिया, साउथ कोरिया और चीन जैसे एशियाई पर्यटन स्‍थलों की तुलना में पिछड़ा हुआ है;  
(ख)
वर्ष 2014-15 और 2015-16 से लेकर आज तक भारत, भूटान और श्रीलंका का दौरा करने वाले पर्यटकों की क्रमश: संख्‍या क्‍या है; 
(ग)
पर्यटकों को आकर्षित करने के लिए भारत के संघर्ष के क्‍या कारण हैं; 
(घ)
क्‍या विशेष रूप से बजट होटल क्षेत्र में होटल कमरों की कमी है और पर्यटन में 12 प्रतिशत के विकास के लक्ष्‍य को हासिल करने के लिए वर्ष 2016 तक अतिरिक्‍त 1,90,108 होटल कमरों की आवश्‍यकता होगी; और 
(ड.)
बजट होटलों के विकास को बढ़ावा देने के लिए क्‍या कदम उठाए गए हैं?
     उत्‍तर
           पर्यटन राज्‍य मंत्री (स्‍वतंत्र प्रभार)                      (डॉ. महेश शर्मा)
(क) : जी हां । हालांकि हाल के वर्षों में भारत में पर्यटन क्षेत्र का विकास हुआ है, फिर भी यह अनुभव किया गया है कि विभिन्‍न राज्‍यों/संघ राज्‍य क्षेत्रों (यूटी) में फैली भारत की विशाल प्राकृतिक संपदा, इसका महान कला कोष, वास्‍तुकला और दार्शनिक विचार, इसकी समृद्ध सांस्‍कृतिक विरासत, इसके विविध गांव देहात और वन्‍यजीव, युगों पुरानी योग, सिद्ध आदि की पद्धतियों के कारण पर्यटन के दोहन की अपार संभावनाएं हैं जिससे पर्यटन का और अधिक विकास हो सकता है । 
(ख) : वर्ष 2014 और जनवरी-जून, 2015 के दौरान भारत, भूटान और श्रीलंका में विदेशी पर्यटक आगमन की संख्‍या (लाख में) नीचे दी गई है :  
	देश
	2014
	जनवरी-जून, 2015 (अनंतिम)

	भारत
	76.79
	38.45

	भूटान
	1.33
	उ. न. 

	श्रीलंका
	15.27
	उ. न.


उ. न. : उपलब्‍ध नहीं 
(ग) : स्रोत और गंतव्‍य देशों की आर्थिक परिस्‍थितियां, वायु संपर्कता, उचित कीमत पर होटल आवास की उपलब्‍धता, उत्‍तम पर्यटन अवसंरचना, आदि, भारत सहित किसी भी देश से अंतर्राष्‍ट्रीय पर्यटक आगमन और आउटबाउंड पर्यटकों के लिए उत्‍तरदायी घटक हैं ।
(घ) : जी हां । तत्‍कालीन योजना आयोग द्वारा 12वीं पंचवर्षीय योजना (2012-2017) के लिए गठित पर्यटन पर कार्यकारी समूह की रिपोर्ट के अनुसार विदेशी पर्यटक आगमन में 12 प्रतिशत की अनुमानित वार्षिक वृद्धि के लिए वर्ष 2010 की तुलना में 2016 में वर्गीकृत श्रेणी के अंतर्गत बजट होटल कमरों सहित 1,90,108 अतिरिक्‍त होटल कमरों की आवश्‍यकता का अनुमान लगाया गया है ।
(ड.) : होटलों का निर्माण मुख्‍य रूप से निजी क्षेत्र का कार्य है । तथापि, पर्यटन मंत्रालय ने राज्‍य सरकारों/संघ राज्‍य क्षेत्र प्रशासनों को होटल कमरों की आपूर्ति को बढ़ाने के लिए पर्यटन हितैषी नीतियों जैसे कि राजस्‍व हिस्‍सेदारी के आधार पर होटलों के लिए भू-स्‍थलों को आवंटित करने, होटलों के लिए अतिरिक्‍त फ्लोर स्‍पेस इंडेक्‍स (एफएसआई)/फ्लोर एरिया अनुपात (एफएआर) प्रदान करना, होटल परियोजनाओं को स्‍वीकृति देने, करों को तर्कसंगत बनाने के लिए सिंगल विंडो एप्रोच को अपनाने की सलाह दी है । 
बजट होटलों के विकास को प्रोत्‍साहित करने के लिए सरकार द्वारा निम्‍नलिखित प्रोत्‍साहनों की घोषणा की गई है:  
· यूनेस्‍को द्वारा घोषित सभी विश्‍व विरासत स्‍थलों (मुम्‍बई और दिल्‍ली को छोड़कर) में अवस्‍थित 2, 3 और 4 सितारा श्रेणियों के होटलों के लिए दिनांक 01.04.2008 से 31.03.2013 तक प्रचालित होटलों के लिए पांच वर्ष का कर अवकाश । 
· देश में आवास की वृद्धि को सुगम बनाने हेतु भारत में कहीं भी 2 सितारा श्रेणी एवं उससे ऊपर के नए होटलों के लिए आयकर अधिनियम की धारा 35 एडी के तहत निवेश से जुड़े कर प्रोत्‍साहनों का विस्‍तार । 
· भारतीय रिजर्व बैंक (आरबीआई) ने कमर्शियल रियल एस्‍टेट (सीआरई) से होटल परियोजनाओं के लिए ऋण को डी-लिंक किया है जिससे रियायती मानकों और कम ब्‍याज दरों पर होटल परियोजनाएं ऋण प्राप्‍त कर सकें । 
· होटल और पर्यटन से संबंधित उद्योगों को उच्‍च प्राथमिकता प्राप्‍त उद्योग घोषित किया गया है और ऑटोमेटिक रूट के अंतर्गत 100% तक प्रत्‍यक्ष विदेशी निवेश (एफडीआई) की अनुमति है । 
वित्‍त मंत्रालय, भारत सरकार ने देश में होटल के कमरों की आपूर्ति को बढ़ाने के लिए निम्‍नलिखित को भी ‘’हॉरमोनाइज्‍ड लिस्‍ट ऑफ इन्‍फ्रॉस्‍ट्रक्‍चर सब सेक्‍टर’’ में शामिल किया है:- 
· एक मिलियन से अधिक जनसंख्‍या वाले शहरों के बाहर स्‍थित तीन सितारा अथवा उच्‍चतर श्रेणी के वर्गीकृत होटल । 
· 200 करोड़ रू. से अधिक की परियोजना लागत वाले भारत में किसी भी स्‍थान और किसी भी स्‍टार श्रेणी के होटल । 
**********
